Matična mliječ

Matičnu mliječ proizvode mlade pčele radilice, stare između 5 i 15 dana. Matična mliječ je gusta poput pavlake, bijele do svijetlo žute boje, kiselkasto-ljutog okusa. 

Kraljica pčela, matica, nastaje od iste vrste jajeta kao i pčela radilica. Larva od koje će se razviti matica se svo vrijeme hrani matičnom mliječi, dok se larva radilice nakon trećeg dana nastavlja hraniti polenom i nektarom.

Razlika između pčele radilice i matice, iako su obje ženskog spola, ogleda se u sljedećim karakteristikama.
	Osobina
	Matica
	Radilica

	Životni vijek 
	4-6 godina 
	5-7 sedmica 

	Reprodukcija
	Dnevno leže oko 2000 jaja 
	Zakržljali jajnici 

	Trajanje razvoja 
	16 do 17 dana 
	21 do 24 dana 

	Hrana
	Matična mliječ 
	Polen i nektar 


Iz prethodne tabele možete zaključiti koliko matična mliječ utiče na produženje životnog vijeka, plodnost, rast i razvoj (matica je za oko trećinu veća od radilice, a izleže se nekoliko dana ranije). 
Sastav
Matična mliječ je izuzetno hranjiva materija, bogata raznim vitaminima, bjelančevinama i aminokiselinama. Sadrži vitamine A, B kompleksa, C, D i E, sa posebno visokom koncentracijom vitamina B5 (pantotenske kiseline) i vitamina B6. Ukupna količina vitamina u jednom gramu matične mliječi je 336 do 351 miligram. 

Matična mliječ je jedini prirodni izvor acetilkolina u čistom obliku. To je neurotransmiter, koji omogućava prenos impulsa između nervnih ćelija u organizmu. 

Sadrži različite minerale, enzime, 18 vrsta aminokiselina kao i mnoge materije koje sprečavaju razvoj i razmnožavanje bakterija i virusa. Matična mliječ sadrži antibiotske sastojke i određenu količinu do sada nepoznatih sastojaka.Sastav matične mliječi može da varira u zavisnosti od uslova sezone, fiziološkog stanja pčela, snage pčelinjeg društva i uslova pod kojim se čuva.
U sljedećoj tabeli su prikazane granične vrijednosti osnovnih sastojaka matične mliječi.

	Sastojak
	Granice u %

	Voda
	60 - 70 

	Suha materija 
	30 - 40 

	Bjelančevine
	10 -18 

	Šećeri
	9 - 15 

	Masti
	1,5 - 7 

	Neorganski ostatak 
	0,7 - 1,5 

	Neistražene materije 
	2,84


Bjelančevine matične mliječi sadrže većinu aminokiselina u skopu kojih se nalazi i osam nezamjenjivih ili esencijalnih - valin, leucin, izoleucin, treonin, metionin, fenilalanin, triptofan i lizin.

Glavni predstavnici šećera u matičnoj mliječi su glukoza i fruktoza. One spadaju u kategoriju redukcionih šećera koje ćelija može direktno da primi i koristi kao energetski materijal, bez trošenja insulina. 

Način upotrebe
Preporučuje se matičnu mliječ konzumirati tako što svježu mliječ stavite ispod jezika i sačekate nekoliko minuta dok se mliječ ne otopi. Na taj način matična mliječ se direktno absorbuje u krv što daje najbolji efekat. 

Nikako ne preporučujemo da se matična mliječ na bilo koji način guta, jer u tom slučaju djelovanje probavnog sistema znatno smanjuje ljekovito dejstvo matične mliječi. Nažalost većina preparata koji se danas mogu naći na tržištu se upravo konzumiraju na ovaj način, bilo da se radi o tabletama, matičnoj mliječi u medu ili drugim preparatima koju u sebi sadrže mali procenat matične mliječi. 

Neželjeni efekti 
Za razliku od mnogih medikamenata, kod matične mliječi nisu zabilježeni nikakvi neželjeni efekti. Iz tog razloga, matična mliječ se preporučuje i pri upotrebi drugih terapija koje doktor propiše, jer može samo doprinijeti poboljšanju same terapije. 

Jedini slučajevi neželjenih efekata su zabilježeni u prilikom uzimanja prevelike doze matične mliječi (više od 1 g dnevno) u vidu mučnine, a moguća je (iako veoma rijetko) alergijska rekacija kod osoba koje su alergične na polen

Pakovanje
Da bi se matična mliječ sačuvala duži period neophodne su posebne mjere opreza. Matična mliječ je osjetljiva na svjetlost, temperaturu i zrak. Ukoliko biste ostavili matičnu mliječ izloženu svjetlu i zraku, na sobnoj temperaturi, za dvadesetak minuta matična mliječ bi potpuno promijenila svoj izgled.
Od bijelo-žućkaste, izgledom kao jogurt, pretvorila bi se u potpuno žutu, igledom kao žele smjesu. 

Matična mliječ se uzima samo drvenim, plastičnim ili staklenim kašikama, a nikako metalnim.

Matična mliječ se pakuje u staklene tamne bočice. Odmah nakon vađenja iz košnice, bočica sa mliječi se drži u frižideru (čak i u vrijeme transporta). Ovako zaštićena matična mliječ može se čuvati godinu dana u frižideru, a prema našem mišljenju je i najbolji način čuvanja matične mliječi u izvornom obliku.

Vrlo često se u prodaji može vidjeti mješavina meda, matične mliječi, propolisa i cvijetnog praha  koje poslije otvaranja takođe  treba čuvati u frižideru. 

Često pitanje od strane kupaca jeste: Koliko mi treba matične mliječi? 

U zavisnosti od namjene, da li se matična mliječ uzima preventivno ili zbog nekog oboljenja, različiti su i odgovori. Bolesne osobe mogu početi sa uzimanjem jedne bočice (10g), ukoliko osjete poboljšanje svog zdravstvenog stanja trebaju nastaviti sa uzimanjem, s tim da nakon mjesec dana uzimanja treba napraviti 15-tak dana pauze, prije ponovnog uzimanja. Bolesne osobe zaista mogu očekivati poboljšanje nakon potrošene jedne bočice. 

Što se tiče preventivnog djelovanja, nakon potrošene jedne bočice, koja može trajati 10-tak dana, treba napraviti pauzu u istom trajanju prije ponovnog uzimanja. Naša preporuka je da jednu bočicu troše dvije osobe, jer u tom slučaju nakon otvaranja, bočica će biti potrošena za 5-6 dana, što je idealno za očuvanje kvalitete mliječi. 

Odgovor za obje skupine bio bi: Onoliko koliko možete sebi priuštiti. Jednoj osobi, za uzimanje matične mliječi tokom čitave godine je dovoljno 90 grama matične mliječi, a maksimalno koliko jedna osoba smije potrošiti u toku godine je 180 grama. U ovaj proračun su ubrojane pauze koje je neophodno praviti. Matičnu mliječ možete uzimati jednom dnevno, najbolje ujutro nakon ustajanja, iako je bolje ukoliko možete to raditi dva puta dnevno, ujuto i popodne. Ne preporučuje se uzimanje matične mliječi u večernjim satima onim osobama koje imaju problema sa nesanicom, jer matična mliječ "podiže" energiju u organizmu. Važno je matičnu mliječ uzimati u kontinuitetu, za šta je potrebna samodisciplina.
